ՀԱՎԵԼՎԱԾ

Համաձայնեցված երթուղիներ

1. Լեհաստանի Հանրապետության նշանակած ավիաընկերությունների կողմից սպասարկվող երթուղիներ.

	Կետեր Լեհաստանի Հանրապետության տարածքում
	Միջանկյալ կետեր
	Կետեր Հայաստանի Հանրապետության տարածքում
	Տարածքից դուրս կետեր

	Ցանկացած կետ
	Ցանկացած կետ
	Ցանկացած կետ
	Ցանկացած կետ


2. Հայաստանի Հանրապետության նշանակած ավիաընկերությունների կողմից սպասարկվող երթուղիներ.

	Կետեր Հայաստանի Հանրապետության տարածքում
	Միջանկյալ կետեր
	Կետեր Լեհաստանի Հանրապետության տարածքում
	Տարածքից դուրս կետեր

	Ցանկացած կետ
	Ցանկացած կետ
	Ցանկացած կետ

	Ցանկացած կետ


3. Յուրաքանչյուր Պայմանավորվող կողմի նշանակած ավիաընկերությունները  կարող են ցանկացած կամ բոլոր չվերթների ընթացքում բաց թողնել համապատասխան երթուղու որևէ միջանկյալ և տարածքից դուրս կետեր՝ պայմանով, որ օդային հաղորդակցությունները սկսվում և ավարտվում են այն Պայմանավորվող կողմի պետության տարածքում, ում կողմից նշանակվել է ավիաընկերությունը:

4. Միջանկյալ և տարածքից դուրս կետերի և Լեհաստանի Հանրապետության տարածքի միջև և Միջանկյալ և տարածքից դուրս կետերի և Հայաստանի Հանրապետության տարածքի միջև չի կարող կիրառվել օդի 5-րդ ազատության իրավունք, եթե Պայմանավորվող կողմերի ավիացիոն իշխանությունների միջև այլ համաձայնություն չկա:

ԿՈԴԵՐԻ ՀԱՄԱՏԵՂ ՕԳՏԱԳՈՐԾՈՒՄ
1. Սահմանված երթուղիներով օդային հաղորդակցություններ շահագործելիս կամ նման ծառայությունների առաջարկելիս մի Պայմանավորվող կողմի նշանակած ավիաընկերություն կարող է կնքել կոդերի համատեղ օգտագործման, բլոկ-նստատեղերի կամ լիզինգային համաձայնագրեր.

ա)
նույն Պայմանավորվող կողմի ավիաընկերության կամ ավիաընկերությունների հետ;
բ)
մյուս Պայմանավորվող կողմի ավիաընկերության կամ ավիաընկերությունների հետ;

գ)
երրորդ երկրի ավիաընկերության կամ ավիաընկերությունների հետ,

Պայմանով, որ` 

ա)
այդ ավիաընկերություններն ունեն երթևեկության հիմնական իրավունքներ երթուղիներում և դրանց համապատասխան հատվածներում;
բ)
ավիաընկերության կողմից տոմսերի վաճառքի կետերում սպառողներին տրամադրվի պատշաճ տեղեկատվություն երթուղու յուրաքանչյուր հատվածը սպասարկող ավիաընկերության և այն մասին, թե որ ավիաընկերության կամ ավիաընկերությունների հետ է գնորդը գործարքի մեջ մտնում;
2.
Պայմանավորվող կողմերի նշանակած ավիաընկերությունները կոդերի համատեղ օգտագործմամբ որպես մարքեթինգային ավիաընկերություն կարող են սպասարկել երթուղիները անսահմանափակ հաճախականությամբ:
